
13 abril
> Miniaturas medievais Lais
anónimos e de María de Francia:
Arpa, canto e narración
> Manuel Díaz e Charo Pita
> Fundación Caixa Galicia 20:30 h

>
4 maio
> Dúo de Reis: Piano e órgano
> Mª Teresa Sierra e Raúl Prieto
> Círculo das Artes 20:30 h

>
10 maio
> Concerto clausura
> Praza de Santa María 20:00 h

Entrada libre

2 marzo
Arpa

José Antonio Domené

Fundación Caixa Galicia 20:30 h

a E. Parish Alvars (1808-1849)
Romance en fa maior

F. Godefroid (1818-1897)
A arpa eólica

G. Pierné (1863-1937)
Impromptu-capricho

J. Guridi (1886-1961)
Vello zortzico

G. Gombau (1906-1971)
Apuntamento bético

B. Britten (1913-1974)
Suite para arpa, opus 83:
Obertura / Tocata / Nocturno /
Fuga / Himno (San Denio)

M. Martínez (1960)
Suite para arpa “Ecos murcianos”:
Nana / Fandango / Seguidillas /
Canto / Manchegas



José Antonio Domené, arpa
José Antonio Domené, nado en Alberca de las Torres (Murcia), foi
ganador de dous primeiros premios do Concurso de Arpa “Arpa Plus”
e do premio especial “Victor Salvi” nas edicións de 2001 e 2002. En
febreiro de 2004 ganou por unanimidade o primeiro premio do Concurso
Internacional da UFAM, en Aix-en-Provence, coas felicitacións do
xurado, e, en 2006, outro primeiro premio en Courbevoie (París).

Realizou os seus estudos profesionais no Conservatorio Profesional de
Música de Murcia, finalizándoos co Premio Extraordinario “Fin de Grado
Medio”. Posteriormente, ingresou no Real Conservatorio Superior de
Música de Madrid, na cátedra de Dña. María Rosa Calvo-Manzano, coa
que finalizou os seus estudos superiores de Arpa e Pedagoxía de Arpa
en 2008, ganando todas as probas extraordinarias nas modalidades de
solista, música de cámara e recital. Actualmente realiza estudos de
posgrao no Royal College of Music de Londres baixo a dirección do
arpista Ieuan Jones.

Foille outorgada a mención honorífica no “I Concurso Nacional
Intercentros”, organizado por Yamaha/Hazen, a asociación Ataulfo
Argenta e o Ministerio de Cultura. En novembro de 2007 obtivo o
segundo premio do concurso permanente de Juventudes Musicales de
España, quedando o primeiro deserto. Concedéuselle, recentemente, o
premio da Fundación Miguel Ángel Colmenero.

En 2002 obtivo a praza de Arpista Titular da OJRM (Orquesta de Jóvenes
de la Región de Murcia), que ocupou ata o ano 2007. Colaborou con
importantes orquestras nacionais como a Orquesta Sinfónica de Castilla
y León, a Orquesta de la Comunidad de Madrid, a Orquesta Sinfónica
de la Región de Murcia, así como coa Orquesta Sinfónica Ciudad de
Elche, coa que colabora activamente en concertos de frauta e arpa, xunto
co frautista Mariano Bas.

De entre as orquestras internacionales coas que participou destacan: a
Orquestra da Ópera de Brasov (Rumanía), a Orquestra Filharmónica
Eslovaca (República Eslovaca), a Orquestra Estatal de San Petersburgo
(Rusia), a Orquestra de Cámara de Kishinev (Moldavia), a Orquestra
Sinfónica de Massachussets (EE UU), e a Orquestra Filharmónica de
Turinxia (Alemaña), dirixidas por Adrian Sunshine, Alfonso Saura, Pedro
Hallfter, Terje Mikkelsen o Vladimir Valek.

Publicou o libro El arpa en la Antigua Grecia, baixo o patrocinio da
Asociación Arpista Ludovico (ARLU) e a Fundación María Rosa Calvo-
Manzano (FMRCM). Ofreceu numerosos recitais e concertos como
solista, así como con distintas formacións camerísticas, sendo gravados
algúns deles por TVE e Radio Clásica de RNE.

Notas ao programa
E. Parish Alvars (1808-1849), arpista romántico inglés, foi un dos máis
prestixiosos compositores  do século XIX. Durante a súa extensa carreira
percorreu toda Europa; residiu en Viena a maior parte da súa vida, onde
foi profesor de arpa no conservatorio, e en Londres, onde traballou como
arpista da Ópera Imperial. Máis tarde sería condecorado co título de
Virtuoso da Corte Imperial Vienesa. Berlioz quedou tan marabillado coa
forma de tocar a arpa de Parish Alvars que se refiriu a el como “o Liszt
da arpa”. Aplaudiu o emprego que facía dos harmónicos nas súas obras
e a limpeza de son conseguida co uso das enharmonías, que resultaban
sinxelas grazas ás posibilidades do pedal de dobre movemento. Este
Romance en fa maior é un botón de mostra da brillantez que alcanzou
a literatura romántica arpista da man do xenial arpista inglés.

Félix Godefroid (1818-1897) foi considerado por E. Berlioz como o
mellor arpista de Europa. A súa obra enmárcase no momento do
rexurdimento da arpa no século XIX, que chegou coa invención do
instrumento definitivo no seu aspecto organolóxico co pedal de dobre
movemento, que permitiu a modulación a todas as tonalidades, engadindo
a posibilidade de toda sorte de harmonías e enharmonías que dotaron ao
repertorio arpístico dunha insólita brillantez. A arpa eólica é unha obra
baseada nun poema homónimo de Goëthe que narra a triste despedida
de dous namorados.

G. Pierné (1863-1937), organista, compositor e director de orquestra
francés. Foi designado sucesor de Édouard Colonne á cabeza da Orquestra
de Concertos de Colonne e elixido académico de Belas Artes en 1924
e distinguiuse como o máximo defensor da música do seu tempo, dirixindo
as principais obras dos seus contemporáneos Saint-Saëns, Debussy,
Roussel, Ravel, Schmitt, Enesco ou Stravinsky. Compuxo obras de
cámara, pezas para piano, música sinfónica, lírica, ballets e grandes
frescos vocais próximos ao oratorio. O brillante Impromptu-capricho
para arpa é unha peza de gran virtuosismo, estruturada formalmente
nunha introdución, un primeiro tema romántico-pastoril, unha parte
central de gran carácter español terminada por unha tímida cadencia que
enlaza coa terceira e última parte, unha variación aínda máis virtuosística
ca a primeira.

J. Guridi (1886-1961), organista e compositor español, a súa música
contén a esencia da tradición musical popular vasca. Chegou a ocupar
a cátedra de órgano do Real Conservatorio Superior de Música de Madrid,
do que máis tarde sería director. Autor de zarzuelas tan coñecidas como
La Meiga, El Caserío o La Cautiva, e óperas como Mirentxu y Amaya,
a súa produción abarcou, ademais, a música sinfónica, con obras como
as Diez melodías vascas, a Sinfonía Pirenaica e a Fantasía para piano
y orquesta (Homenaje a Walt Disney), que foi Premio “Oscar Esplá” en
1956. O compositor interesouse pola arpa e escribiu varias das páxinas
do repertorio arpístico nacionalista español máis coñecidas
internacionalmente, como o Viejo Zortzico, dedicado á arpista María
Dolores Higueras, La del alba sería, dedicada á arpista Marisa Robles,
así como unha transcrición das Diez melodías vascas, rescatada por
María Rosa Calvo-Manzano.

 G. Gombau (1906-1971), compositor español, o seu espírito compositivo
vai desde o nacionalismo español máis sobrio ata as formas máis
vangardistas. No primeiro termo encóntranse os seus Siete claves de
Aragón, as Variaciones sinfónicas e a Sonata para orquesta. Como
profesor do Real Conservatorio Superior de Música de Madrid estivo
moi en contacto coa arpa. O seu famoso Apunte Bético foi a obra ganadora
do Concurso Internacional de Arpa de California de 1961. Tamén dedicou
unha das súas obras máis arriscadas á arpista Mª Rosa Calvo-Manzano:
Sonorización heptáfona. Á arpista Luísa Pequeño dedicoulle Bailete.

B. Britten (1913-1976), pianista e compositor británico. O seu estilo
ecléctico afástase de calquera tipo de extremismo vangardista. Fundou
o Grupo Inglés de Ópera, para o que compuxo importantes títulos de
repertorio, como Soño dunha noite de verán. Outra volta á torniqueta ou
A violación de Lucrecia. A súa obra vocal é para moitos a mellor do seu
repertorio. Non menos importante resulta a súa produción sinfónica,
entre a que destacan obras como a Sinfonía de primavera ou a Guía de
orquestra para xoves. A Suite  para arpa, opus 83 foi composta en 1969
por encarga do arpista galés Ossian Ellis. É unha das obras máis
importantes do repertorio arpístico contemporáneo e está moi influenciada
por elementos da música tradicional galesa, como se demostra no quinto
tempo, unhas variacións sobre o himno popular a San Denio. Esta obra
para arpa contextualízase no final da vida do compositor, cando este se
encontraba atravesando un período de crise, á vez que se acentuaban os
seus problemas de saúde. Finalmente, este difícil período na vida de
Britten sería saldado coa composición da súa última ópera, Morte en
Venecia (título que estaba sendo levado ao cine por Luchino Visconti).

M. Martínez (1960), guitarrista e compositor murciano, desenvolveu
unha importante carreira internacional como compoñente, xunto ao seu
irmán Salvador Martínez, do Dúo Tárrega. Actualmente é profesor do
IES Marqués de los Vélez de El Palmar, cidade na que reside, dedicando
boa parte do seu tempo á composición de obras que lle son encargadas
por distintas institucións, orquestras e agrupacións de cámara. Por encargo
de Enrique González, activo promotor de ciclos de concertos na Región
de Murcia, compón a Suite para arpa Ecos murcianos, dedicada ao arpista
José Antonio Domené, quen a estreou nun concerto ofrecido no Auditorio
Municipal de Alberca de las Torres (Murcia) o 19 de abril de 2008. Esta
composición, cos seus tempos Nana / Fandango / Seguidillas / Canto /
Manchegas, recolle a esencia máis profunda do folclore rexional murciano.
A súa lingua é clara, sen recorrer a efectos arpísticos estraños, nin a
formas eruditamente elaboradas, querendo acercarse o máis posible ao
estritamente popular. Esta é a segunda audición da obra, despois da súa
exitosa estrea.


